
АРХЕАЛОГІЯ

ных могільнікаў і вясковых пасе- 
лішчаў (Г.В.Штыхаў, Л.У.Дучыц, 
Т.М.Каробушкіна, У.У.Багамольні- 
каў, А.М.Плавінскі, Я.Р.Рыер, Ю.А. 
Заяц, В.У.Шаблюк, А.В.Іоў, М.В. 
Клімаў і інш.), каменных магіл (А.В. 
Квяткоўская). Атрыманыя вынікі 
дазваляюць вызначыць матэрыяль- 
ную культуру феадальнай вёскі, 
асвятліць этнічную гісторыю насел ь- 
ніцтва Беларусі.

3 2006 існуюць 3 аддзелы А.: пер- 
шабытнага грамадства, А. сярэдне- 
вяковага перыяду, захавання і вы- 
карыстання археал. спадчыны, якія 
знаходзяцца ў складзе Цэнтра гісто- 
рыі даіндустрыяльнага грамадства 
Ін-та гісторыі НАН Беларусі. Унутра- 
ная структура аддзелаў змяшчае так- 
сама сектары бронзавага і жалезнага 
вякоў, навук. археал. фондаў, навук. 
рукапісны архіў (болын за 4,5 тыс. 
адзінак захоўвання) і б-ку (звыш 
6 тыс. адзінак). У памяшканнях часо- 
вага і фондавага захавання змешчаны 
сотні тысяч артэфактаў розных эпох 
з болын чым 1,5 тыс. археал. помні- 
каў. Усяго па Беларусі сабраны і ўвед- 
зены ў базу дадзеных звесткі аб 3 тыс. 
археал. аб’ектаў.

Пры археал. аддзелах у Ін-це гіс- 
торыі з 1993 працуе Палявы к-т, які 
згодна з інструкцыяй (зацверджана ў 
маі 2006 Прэзідыумам НАН Беларусі) 
аб палявых даследаваннях ажыццяў- 
ляе выдачу Дазволаў на правядзенне 
археал. раскопак, каардынацыю да- 
следаванняў на тэр. Беларусі, экс- 
пертызу навук. палявых справаздач, 
забяспечвае выкананне норм дзею- 
чага заканадаўства ў галіне археал. 
навукі.

Стараж. помнікі Беларусі вы- 
вучаюць таксама выкладчыкі БДУ, 
Гомельскага, Гродзенскага, Магілёў- 
скага, Віцебскага, Брэсцкага ун-таў, 
Бел. пед. ун-та імя М.Танка, супра- 
Цоўнікі Нац. гіст. і рада абл. і раён- 
ных краязнаўчых музеяў. Дасягненні 
бел. археолагаў у вывучэнні міну- 
лага Беларусі абагульнены ў 3 тамах 
«Прац» (1927—32) даваен. часу, ка- 
лект. работах «Нарысы па археалогіі

Беларусі» (ч. 1—2, 1970—72), «Бела- 
руская археалогія» (1987), 4-томнай 
працы «Археалогія Беларусі» (1997— 
2001). На матэрыялах звыш стагод- 
ніх распрацовак у галіне бел. А. прад- 
стаўлена цэласная карціна развіцця 
першабытнага і сярэдневяковага гра
мадства.

Сотні тысяч каменных, гліняных, 
металічных, касцяных, драўляных і 
шкляных вырабаў, зброі, твораў мас- 
тацтва, у т.л. унікальных знаходак, 
сталі асновай экспазіцый рада музеяў 
краіны. У 2007 у Ін-це гісторыі адкры- 
та археал. навук.-музейная экСпа- 
зіцыя, якая з’яўляецца навук.-інфар- 
мацыйна-адукац. цэнтрам у Рэспуб- 
ліцы Беларусь.

М. М. Крываяьцэвіч, 
В.М.Ляўко, Г.В.Штыхаў.

АРХЕАЛбГІЯ АРХІТЭКТУРЫ, галі- 
на археалогіі, якая вывучае рэшткі 
загінуўшых або значна пераробле- 
ных помнікаў архітэктуры і на аснове 
атрыманых звестак аднаўляе планы і 
па магчымасці рэканструюе фасады 
і асн. аб’ёмы помнікаў у цэлым. На
вук. археал. даследаванні архіт. пом- 
нікаў пачаліся ў 1820—40-я гг. ў Зах. 
Еўропе, у 19 — пач. 20 ст. — у Расіі. У 
1930—40-я гг. А.а. вылучылася ў са- 
маст. галіну археалогіі, распрацавана 
методыка археал. вывучэння архіт. 
помнікаў. У Беларусі першыя археал. 
даследаванні архіт. помніка праве- 
дзены ў канцы 18 ст., калі ў Полацку 
невядомы даследчык раскапаў пад- 
муркі Бельныцкага Барысаглебскага 
манастыра. 3 канца 19 ст. вывучаецца 
найб. стараж. помнік мураванай архі- 
тэктуры Беларусі — Полацкі Сафійскі 
сабор. Рэканструяваны помнікі архі- 
тэктуры 12 ст. — Спаса-Праабражэн- 
ская царква ў Полацку і Гродзенская 
Барысаглебская царква. Археал. дасле- 
даванні выявілі 10 мураваных будын- 
каў у Полацку, рэшткі каменных хра- 
маў 11—12 ст. у Мінску, 12—13 ст. у 
Мсціславе, 12 ст. ў Тураве, палацавай 
і культавых пабудоў у Гродне (гл. Гро- 
дзенскі княжацкі церам, Гродзенская 
Ніжняя царква). У выніку археал. рас
копак выяўлены рэшткі вежаў-дан-

жонаў, аналагічных Камянецкай ве- 
жы, у Брэсце, Тураве, залцсавых вежаў 
у Навагрудку. Даследаваны-многія 
помнікі абарончага дойлідства 14— 
18 ст. (Лідскі замак, Гродзенскі СтарЬі 
замак, Гродзенскі Новы защк^Геранён- 
скі замак, замак у г.п. Мір Карэліцкага 
р-на, і інш.). У апошн? час шырока 
вывучаецца культавая і грамадзянская 
архітэктура эпохі Рэнесансу і барока. 
Археал.-архіт. даследаванні спалуча- 
юцца з рамонтна-рэстаўрацыйнымі 
работамі. А.А. Трусаў.

«АРХЕАЛбГІЯ БЕЛАРЎСІ», двух- 
томная галіновая энцыклапедыя. 
Першы том падрыхтаваны и вьща- 
дзены ў Мінску ў 2009 выд-вам «Бе- 
ларуская Энцыклапедыя імя Петруся 
Броўкі» на бел. мове. Уключае звыш 
тыс. артыкулаў, пераважная боль- 
шасць якіх прысвечана археал. куль
турам і помнікам. Ва ўводзінах раз- 
глядаецца гісторыя навукі з моманту 
яе ўзнікнення і сучасны стан. У 
аглядных артикулах прыводзяцца ха- 
рактарыстыкі археал. культур, этніч- 
ных супольнасцей і гісторыка-культ. 
абласцей на тэр. Беларусі і блізкага 
замежжа. Тэматычныя артыкулы 
асвятляюць помнікі археалогіі, архі- 
тэктуры, архіт.-археал. комплексы, 
змяшчаюць інфармацыю аб археал. 
знаходках з апісаннем. Пэўнае месца

Энцыклапедыя «Археалогія Беларусі».

